
2025 წლის მოსწავლე გამომგონებელთა და მკვლევართა კონკურსი - „ლეონარდო და ვინჩი“ 

(LEO) 

 

რა არის კონკურსის მიზანი? 

ზოგადსაგანმანათლებლო დაწესებულებებში მიმდინარე რეფორმების ხელშეწყობა; სასწავლო 

პროცესის სტიმულირება-სრულყოფა, სწავლისადმი ინტერესის გაღვივება; ინოვაციებისა და 

ტექნიკის მიმართ მოსწავლეთა ინტერესის გაღვივება; შემოქმედებითი აზროვნებისა და 

პრაქტიკული უნარ-ჩვევების განვითარება. 

 

ვის შეუძლია კონკურსში მონაწილეობა? 

კონკურსში მონაწილეობა შეუძლია პირს, რომელიც არის საქართველოს 

ზოგადსაგანმანათლებლო დაწესებულების (სახელმწიფო და კერძო სკოლების) VII-XII კლასის 

მოსწავლე.  

 

არის თუ არა შესაძლებელი საკონკურსო განაცხადის ჯგუფურად წარდგენა? 

კონკურსში განაცხადების წარდგენა შესაძლებელია ინდივიდუალურად და ჯგუფურად. 

ჯგუფის წევრთა რაოდენობა არ უნდა აღემატებოდეს შესაბამისი კლას(ებ)ის სამ მოსწავლეს. 

კონკურსზე პროექტის დარეგისტრირების შემდეგ ჯგუფის წევრის სხვა მონაწილით 

ჩანაცვლება დაუშვებელია. 

ერთი და იგივე პირი ვერ იქნება საკონკურსოდ წარდგენილი ორზე მეტი განაცხადის ავტორი 

ან თანაავტორი. გამარჯვების შემთხვევაში დაფინანსდება მხოლოდ ერთი პროექტი. 

 

არის თუ არა სავალდებულო, რომ საკონკურსო განაცხადს ჰყავდეს ხელმძღვანელი? 

დიახ, თითოეულ გუნდს ან მოსწავლეს უნდა ჰყავდეს ხელმძღვანელი, რომელიც 

შესაძლებელია იყოს მასწავლებელი, მშობელი ან მეცნიერი, რომლის ლაბორატორიაშიც 

მოსწავლე მუშაობს. ხელმძღვანელს პროექტზე მუშაობის მთელი პერიოდის განმავლობაში 

მჭიდრო კავშირი უნდა ჰქონდეს მოსწავლე(ებ)სთან. ის უნდა იცნობდეს ყველა შესაბამის 

რეგულაციას, რომელიც პოტენციურად საშიში ან სარისკო კვლევის ჩატარებას უკავშირდება 

და რომლებიც მოსწავლის პროექტთანაა დაკავშირებული. ასეთი კვლევა შეიძლება მოიცავდეს 

ქიმიური ან ბიოლოგიური ნივთიერებებისა და აღჭურვილობის გამოყენებას, ექსპერიმენტულ 

მეთოდებს, უჯრედების კულტურის, მიკროორგანიზმების ან საშიში 

ცხოველების/ცხოველური ქსოვილების შესწავლას. 

იმ შემთხვევაში, თუ კვლევა ხორციელდება ლაბორატორიაში ან უკავშირდება პოტენციურად 

საშიშ ბიოლოგიურ და კონტროლირებად ნივთიერებებს, აუცილებელია შესაბამისი 



რეგულაციების, შეზღუდვების ზედმიწევნით ზუსტი დაცვა და შესაბამისი დარგის მეცნიერის 

ან ზედამხედველის მონაწილეობა პროექტში. 

 

რომელ კატეგორიაშია შესაძლებელი საკონკურსო განაცხადის წარდგენა? 

საკონკურსო განაცხადის წრადგენა შესაძლებელია კვლევებისა და საინჟინრო 

მიმართულებით. 

 

არის თუ არა განსაზღვრული სამეცნიერო მიმართულებები? 

დიახ, განსაზღვრულია სამეცნიერო მიმართულებები: 

1) ქცევითი და სოციალური მეცნიერებები; 2) ქიმია/ბიოქიმია/ ბიოსამედიცინო და ჯანდაცვის 

მეცნიერებები; 3) უჯრედის და მოლეკულური ბიოლოგია; 4) კომპიუტერული ბიოლოგია და 

ბიოინფორმატიკა; 5) დედამიწისა და გარემოსდაცვითი მეცნიერებები; 6) დანერგილი 

სისტემები; 7) ენერგია: ქიმიური და ფიზიკური; 8) საინჟინრო მექანიკა; 9) გარემოსდაცვითი 

ინჟინერია; 10) მასალათმცოდნეობა; 11) მათემატიკა; 12) მიკრობიოლოგია; 13) ფიზიკა და 

ასტრონომია; 14) მცენარეების შემსწავლელი მეცნიერებები; 15) რობოტიქსი და 

ინტელექტუალური მანქანები; 16) კომპიუტერული სისტემების პროგრამული 

უზრუნველყოფა. 

დეტალური ინფორმაცია შეგიძლიათ იხილოთ სამეცნიერო მიმართულების/ქვეკატეგორიებში 

(დანართი 8). 

 

რა შეიძლება არ იყოს მიჩნეული გამოგონებად?  

გამოგონებად არ მიიჩნევა ,,საქართველოს საპატენტო კანონის” მე-16 მუხლის პირველი 

პუნქტით განსაზღვრული ობიექტები. ესენია: ა) აღმოჩენა, სამეცნიერო თეორია, 

მათემატიკური მეთოდი; ბ) მხატვრული ქმნილება; გ) ალგორითმი, კომპიუტერული 

პროგრამა; დ) აღზრდის, სწავლების მეთოდი და სისტემა, ენის გრამატიკული სისტემა, 

გონებრივი ოპერაციების შესრულების მეთოდი, თამაშობის, გათამაშების წესები; ე) 

საქმიანობისა და ორგანიზების მართვის მეთოდი; ვ) შენობა-ნაგებობის, სივრცის 

დაგეგმარებისა და ქალაქთმშენებლობითი გეგმების პროექტები; ზ) ინფორმაციის წარდგენა. 

ასევე საკონკურსოდ არ განიხილება პროექტები, რომლებიც წარმოადგენენ სასწავლო 

პროცესისათვის საჭირო სადემონსტრაციო საშუალებას, თვალსაჩინოებას ან დამხმარე 

ინსტრუმენტს. 

 

 



რამდენი ეტაპი აქვს კონკურსს? 

კონკურსი ტარდება ორ ეტაპად.  

კონკურსის მეორე ეტაპი აერთიანებს ორ ნაწილს: მეორე ეტაპზე წარმოდგენილი პროექტების 

შეფასების ეტაპი და კონკურსის ფინალის ეტაპი.  

თითოეულ ეტაპზე წარმოსადგენია განსხვავებული საკონკურსო დოკუმენტაცია და 

განსაზღვრულია ამ დოკუმენტაციის წარმოსადგენი ვადები.  

 

რა ფორმით არის შესაძლებელი საკონკურსო განაცხადების წარმოდგენა? 

საკონკურსო განაცხადები წარმოსადგენია კონკურსის ოფიციალურ ელექტრონულ ფოსტაზე  

leo@rustaveli.org.ge 

 

რა არის პირველი ეტაპის რეგისტრაციის ვადები? 

კონკურსის პირველ ეტაპზე მხოლოდ ელექტრონული რეგისტრაციაა სავალდებულო. 

პირველი ეტაპის საკონკურსო განაცხადები წარმოსადგენია 2025 წლის 25 აპრილის 18:00 სთ-

მდე. 

 

რა დოკუმენტებია ელექტრონულად წარმოსადგენი კონკურსის პირველ ეტაპზე? 

1. პირველ ეტაპზე წარსადგენი განაცხადის ფორმა (ქართულ ენაზე, დანართი N2); 

2. კვლევის გეგმა/პირველადი იდეა (ქართულ ენაზე, დანართი N4). 

3. კონკურსის მონაწილის/მონაწილეების დაბადების ან/და პირადობის მოწმობის/მოწმობების 

ელექტრონული ასლი/ები; 

 

რა არის მეორე ეტაპის რეგისტრაციის ვადები? 

კონკურსის მეორე ეტაპზე ელექტრონული რეგისტრაცის ვადაა 2025 წლის 19 სექტემბრის 18:00 

საათი. 

ელექტრონულთან ერთად სავალდებულოა ფონდის კანცელარიაში მატერიალური ფორმით 

მეორე ეტაპზე წარმოსადგენი კონკურსში მონაწილეობის შესახებ განცხადების წარმოდგენა 

საილუსტრაციო ნახაზთან/მოდელთან/მაკეტთან ერთად 2025 წლის 24 სექტემბრის 18:00 სთ-

მდე. 

 



რა დოკუმენტებია ელექტრონულად წარმოსადგენი კონკურსის მეორე ეტაპზე? 

1. პროექტის აღწერილობა (ქართულ ენაზე, დანართი N5); 

2. საილუსტრაციო მაკეტის/მოდელის ან/და ნახაზის შემცველი ელექტრონული ფაილები 

(ფოტოები), (დასაშვებია ნახაზების დასკანერებული ვარიანტი); 

3. ხელმძღვანელისა და შესაბამისი დარგის მეცნიერის ან ზედამხედველის (ასეთის არსებობის 

შემთხვევაში) პროფესიული ბიოგრაფიები ქართულ ენაზე;  

 

როგორ ფასდება საკონკურსო განაცხადები? 

საკონკურსო განაცხადები ფასდება დარგის ექსპერტების მიერ დაკომპლექტებული 

საკონკურსო კომისიის მიერ.  

პირველი ეტაპის შეფასების კრიტერიუმების ხილვა შესაძლებელია N6 დანართის ფორმით.  

კონკურსის მეორე ეტაპზე დაიშვებიან ის კონკურსანტები, რომლებიც პირველი ეტაპის 

შეფასების კრიტერიუმების მიხედვით მიიღებენ არანაკლებ 30 ქულას. 

პირველი ეტაპის შეფასების კრიტერიუმების ხილვა შესაძლებელია N7 დანართის ფორმით.  

კონკურსის მეორე ეტაპზე საკონკურსო კომისია შეაფასებს უკვე დასრულებულ ნამუშევრებს 

და შეარჩევს საკონკურსო გამოფენისათვის საუკეთესო ნამუშევრების მქონე კონკურსანტებს 

მეორე ეტაპის შეფასების კრიტერიუმების (1,2,3,4 კრიტერიუმი) მიხედვით. 

საკონკურსო გამოფენაზე გასასვლელად, აუცილებელი პირობაა პროექტმა მეორე ეტაპზე 

(მეორე ეტაპის 1,2,3,4 კრიტერიუმებში ჯამურად) მიიღოს 40 ან მეტი ქულა. 

საკონკურსო კომისია საკონკურსო გამოფენაზე გამოავლენს გამარჯვებულებს მეორე ეტაპის 

კრიტერიუმების შესაბამისად მიღებული ქულების დაჯამების საფუძველზე. 

 

რა საპრიზო კატეგორიებია გათვალისწინებული? 

გრანპრი, პირველი, მეორე და მესამე ადგილი. 

 

 

 

 

 

 


